
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ՀՈՒԼԻՍԻ 17-Ի N 956-Ա ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	1. ՀՀ ֆինանսների նախարարություն

	06-04-2026թ.

	
	N 02/2-1/8661-2026

	1․ Հայտին կից ներկայացված Ձև 4-ով նախատեսված տեխնոլոգիական սարքավորումների, դրանց բաղկացուցիչ ու համալրող մասերի ցանկի 1-ին, 4-րդ և հումք ու նյութերի ցանկի 1-ին տողերում ներառված՝ ԱՏԳ ԱԱ ծածկագրերին դասվող ապրանքների չափման միավորներն անհրաժեշտ է ներկայացնել կիլոգրամով՝ համապատասխանեցնելով ԵՏՀ 2021 թվականի սեպտեմբերի 14-ի թիվ 80 որոշմանը (այսուհետ՝ Որոշում):
Միաժամանակ, հայտնում ենք, որ տեխնոլոգիական սարքավորումների, դրանց բաղկացուցիչ ու համալրող մասերի ցանկի 6-րդ տողում ներառված ԱՏԳ ԱԱ ծածկագիրը բացակայում է որոշմամբ սահմանված ապրանքային անվանացանկից:
Հաշվի առնելով վերոգրյալը՝ առաջարկում ենք ներդրումային ծրագրին կից ներկայացված Ձև 4-ով նախատեսված ցանկերում և Նախագծի հավելվածում կատարել համապատասխան փոփոխություններ:
	Ընդունվել է։ 

	[bookmark: _Hlk69199583]2. ՀՀ պետական եկամուտների կոմիտե

	03-04-2026թ. 

	
	N 01/3-2/20288-2026

	«Հայաստանի Հանրապետության կառավարության 2025 թվականի հուլիսի 17-ի N 956-Ա որոշման մեջ փոփոխություններ կատարելու մասին»  Հայաստանի Հանրապետության կառավարության որոշման նախագծի վերաբերյալ հայտնում ենք, որ նախագծի հավելվածով հաստատվող ապրանքների ցանկում նշված ապրանքի վերաբերյալ տեղեկությունները բավարար չեն ըստ Եվրասիական տնտեսական միության արտաքին տնտեսական գործունեության ապրանքային անվանացանկի` 10 նիշի մակարդակով դասակարգման ճշգրտության վերաբերյալ դիրքորոշում տրամադրելու համար։ 
Միաժամանակ, «Միմո Թրեյդ» սահմանափակ պատասխանատվությամբ ընկերությունը (ՀՎՀՀ 00535967, գրանցված 15.04.2025թ․) գործում է հարկման ընդհանուր համակարգում, ըստ ներկայացրած վերջին՝ 2026թ․ փետրվար ամսվա եկամտային հարկի և սոցիալական վճարի ամսական հաշվարկի ունի 1 հարկման բազա ունեցող վարձու աշխատող: 
Հայտնում ենք նաև, որ 26.03.2026թ․ դրությամբ ընկերությունը չունի հարկային մարմնի կողմից վերահսկվող եկամուտների գծով ժամկետանց պարտավորություն։
	Ընդունվել է։ 


	3․ ՀՀ արդարադատության նախարարություն
	01-04-2026թ․

	
	N /27.2.1/16398-2026

	1․ 1․«Հայաստանի Հանրապետության կառավարության 2025 թվականի հուլիսի 17-ի N 956-Ա որոշման մեջ լրացումներ և փոփոխություն կատարելու մասին» ՀՀ կառավարության որոշման նախագծի (այսուհետ՝ նախագիծ) 1-ին կետի 1-ին ենթակետով լրացվող աղյուսակի 2-րդ սյունակի 6-րդ կետի ԱՏԳ ԱԱ-ի 8424810000 ծածկագրի դիմաց նշված անվանումը կամ ծածկագիրն անհրաժեշտ է վերանայել՝ համապատասխանեցնել ԵՏՄ 2021 թվականի սեպտեմբերի 14-ի թիվ 80 որոշմամբ սահմանված պահանջներին։ Նույն դիտողությունը վերաբերում է նաև նախագծի 1-ին կետի 2-րդ ենթակետով լրացվող աղյուսակի «Հումք ու նյութեր» գլխի 1-ին կետին։
2․Նախագծի 1-ին կետի 2-րդ ենթակետում «տողերով» բառն անհրաժեշտ է փոխարինել «կետերով» բառով՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի պահանջները։

	Ընդունվել է։

